
SAFNAHÚSIÐ EYRARTÚNI 
Ástand hússins í maí 2021 

Þann 17. júní 1925 var nýtt sjúkrahús á Ísafirði vígt við hátíðlega 

athöfn. Húsameistari ríkisins, Guðjón Samúelsson, teiknaði 

húsið og þótti það sýna stórhug og jafnvel dirfsku að reisa svona 

stórt sjúkrahús en það sýndi sig fljótt að húsið var byggt af 

framsýni og raunsæi. Sjúkrahúsið þjónaði Ísfirðingum, 

Vestfirðingum og stórum hópi íslenskra og erlendra sjómanna 

allt fram til ársins 1989 en þá var starfsemi sjúkrahússins flutt í nýtt húsnæði. Árið 1987 

samþykkti bæjarstjórn Ísafjarðarkaupstaðar að gamla sjúkrahúsið yrði í framtíðinni nýtt undir 

starfsemi bóka-, skjala-, ljósmynda- og og listasafns. Miklar endurbætur voru gerðar á húsinu 

en innra skipulagi að mestu haldið óbreyttu. Þann 17. júní 2003 var húsið vígt sem safnahús 

við hátíðlega athöfn. 

Segja má að nauðsynlegasta viðhaldi hafi verið sinnt eftir endurbæturnar sem gerðar voru á 

húsinu þegar því var breytt í safnahús. Á þeim 18 árum sem liðin eru frá vígslu hússins er 

kominn tími á ýmislegt sem kalla má eðlilegt viðhald, flest smávægileg og auðvelt að lagfæra 

en jafnframt ljóst að fara þarf í kostnaðarsama viðgerð og endurbætur á kjallara hússins. Hefur 

þar verið viðvarandi raki í mörg ár sem m.a. hefur valdið skemmdum á bæði inn- og útveggjum. 

Í þessari yfirferð verður ekki fjallað frekar um ástandið þar enda hefur það verið tekið út af 

yfirmanni umhverfis- og eignarsviðs og allar upplýsingar eiga að liggja fyrir. Hér er almenn 

yfirferð á þeim verkefnum sem fyrir liggja, hvort sem þau falla undir rekstur Safnahússins eða 

Eignasjóðs Ísafjarðarbæjar. 

 



 

HÁALOFT  
 Þakgluggar farnir að ryðga, þarf að lagfæra þéttingu. 

3. HÆÐ 
 Baðherbergi: Niðurfall í gólfi og í sturtu hafa oft verið til vandræða þar sem affall úr vaski í 

eldhúsi og frá uppþvottavél í eldhúsiniðurfall tengist niðurföllum á baðherbergi. Veldur þá 

ólykt á baðherbergi auk þess sem affallið úr eldhúsi kemur stundum upp á baðherbergi. Þarf 

reglulega að hafa samband við pípara vegna þessa. 

 Rúður með móðu: 14 stk. 

EFRI STIGAPALLUR: 
 Rúður með móðu: 3 stk. 

2. HÆÐ: 
 Rúður með móðu:  99 stk. (Salur Listasafns 36, herbergi 8, dagstofa 6, skrifstofa 12, salur 32, 

geymsla 3, klósett 2).  

NEÐRI STIGAPALLUR: 
 Múrskemmdir í vegg vestanmegin, bólgið vegna raka sem kemur utan frá, viðvarandi 

vandamál. 

 Rúður með móðu: 2 stk. 

1. HÆÐ: 
 Í afgreiðslu er rakabólga í útvegg og nær niður í rýmið fyrir neðan í kjallara. 

 Mála þarf veggi innandyra, einkum álagsfleti. Skipta þarf um skrá og lagfæra útihurð að 

austanverðu. Á nokkrum stöðum þarf að mála glugga. 

 Rúður með móðu: 83 stk. (Salerni starfsmanna 1 og mygla í glugga, stofa nr. eitt 10, stofa nr. 

tvö 15, þar lak með gluggakarmi í vetur, stofa nr. þrjú 11, stofa nr. fjögur 6, anddyri 1, 

röntgen 10, læknir 12, rannsókn 10, smábarnadeild 1, barnadeild 1, afgreiðsla 1 og rakabólga 

undir glugga þar).  

ANDDYRI NORÐUR: 
 Endurnýja þarf lyftu fyrir fatlaða. Það hafa verið reglulegar bilanir á henni í gegnum árin og 

þjónustuaðili segir að ekki fáist lengur varahlutir í hana.  

 Skipta þarf um skrá í útihurð. 

 Rúður með móðu: 4 stk. (Andyri 2, útihurð 2). 

KJALLARI: 
 Rakaskemmdir í öllum veggjum, út- og innveggjum. Víða mygla, einkum í rými undir 

útitröppum að sunnanverðu og í rými sem kallast Eitur (glugglaus eldtraust geymsla). Beðið 

er eftir niðurstöðu myglumælingar sem var framkvæmd þar í janúar 2021 af Tækniþjónustu 

Vestfjarða.  

 Lagfæra báðar útihurðir í kjallara og skipta um skrár. 

 Mála ræstikompu og laga gólf eftir vatnsflóð, niðurfall í brunn er hæsti punktur gólfsins. 



 Rúður með móðu: 47 stk. (Þvottahús og straustofa 9, böð 8, búr 1, mygla í rými undir 

tröppum aðalinngang, báðar rúður þar með raka. Bókageymslur 8, gangur 5, geðdeild mygla í 

gluggum. Útihurð líkhús 8, ljósmyndageymsla 8, mygla í gluggum vegna raka, rakabólgur þar í 

útvegg). 

LÓÐ: 
 Runnar í kringum stétt við húsið illa farnir, m.a. eftir snjómokstur.  Garðyrkjustjóri telur að 

þurfi að endurnýja. Öll beð í órækt.  

 Ganga þarf frá steinhleðslum þannig að ekki sé hægt að hrinda þeim niður. 

 Hreinsun og frágangur á bílastæði við húsið að norðanverðu eftir framkvæmdir við leikskóla. 

 Mála stæði fyrir fatlaða og bílastæðalínur þegar frágangi eftir framkvæmdir er lokið. 

 Frágangur eftir uppgröft við húsið vegna vatnsflóða. 

 Fjarlægja beð við húsvegg í kringum húsið.  

 Laga niðurfall við aðalinngang að sunnanverðu. 

HÚS UTANDYRA: 
 Sprunguviðgerðir og blettun. 

 Mála veggi, glugga og þak.  

 Bera á handrið við alla innganga 

 Múra tröppur við aðalinngang. 

ÞAÐ SEM ÞARF AÐ GERA Í SUMAR: 
 Mála ruslageymslur, bletta ryðtauma á húsi. 

 Klára frágang á beðum/dreni kringum hús. 

 Laga niðurfall fyrir framan aðalinngang. 

 Fjarlægja festingar við aðalinngang. 

 Mála kvisti og svalarými. 

 Bera á öll handrið utanhúss. 

 Mála bílastæði þegar búið að ganga frá leikskólalóð. 

 Útihurðir yfirfarnar. 

 Ræstikompa: endurskipuleggja, þrífa og mála. 

 Fara yfir útveggi á norðurhlið með rakabólgum, sjá 

úttekt á neðri stigapalli, afgreiðslu og kjallara. 

 Skoða leka með glugga á stofu 2.

 



 

 

 

 



 





 

 





 



 

 

 



 

 



 

 







 

 







 


